
ՀԻՄՆԱՎՈՐՈՒՄ

«ԱԶԳԱՅԻՆ ԱՆՎՏԱՆԳՈՒԹՅԱՆ ՄԱՐՄԻՆՆԵՐԻ ԾԱՌԱՅՈՂՆԵՐԻ ԱՏԵՍ​ՏԱ​ՎՈՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Ընթացիկ իրավիճակը և իրավական ակտի ընդունման անհրաժեշտու​թյունը
«Ազգային անվտանգության մարմինների ծառայողների ատես​տա​վորման կարգը սահ​մա​նելու մասին Կառավարության որոշման նա​խա​գծի ընդու​նու​մը պայ​մա​նավորված է Ազգային անվտան​​​գու​թյան ծա​ռա​յության ծառայողներին հա​​վե​​լավճար հաշվարկելու նպատակով անցկացվելիք ատեստավորման հետ կապված հարցերը կա​նոնակարգելու անհրա​ժեշտությամբ:
Մասնավորապես, նախագծով առաջարկվում է կանոնակարգել Ազգային անվտան​​​գու​թյան ծա​ռա​յության ծառայողներին հա​​վե​լավճար հաշվարկելու նպատակով իրականացվող ատես​տա​վորման գործընթացը՝ ներառյալ դրա կազմակերպման և անցկացման ընթացքի, դրա արդյունք​նե​րի հետ կապված հարցերը: 
Առաջարկվող կարգավորման բնույթը
Առաջարկվում է ատեստավորումն իրականացնել 2 (թեստավորման և հարցազրույցի) կամ 3 (ստուգարքի, թեստավորման և հարցազրույցի) փուլով՝ կախված առանձին պաշտոնների հա​մար սահմանված գործառնական պարտականություններից: 
Ատեստավորման հանձնաժողովն ի պաշտոնե գլխավորելու է Ազգային անվտանգության ծա​ռա​յության տնօրենը, իսկ հանձնաժովի անդամներ ի պաշտոնե հանդիսանալու են Ազգային անվտա​ն​​գության ծառայության տնօրենի տեղակալները:
Նախագծով առաջարկվում է կանոնակարգել նաև ատեստավորման ժամ​կետ​նե​րի, ատեստա​վոր​ման 2 կամ 3 փուլերցից յուրաքանչյուրի կազմակերպման և ացկացման, ատես​տա​​վորման արդ​​յուն​քում կայացված գրավոր եզրակացությունների հետևանքների, դրանք ծա​ռա​յողին պար​տա​դիր ծանոթացնելու, ինչպես նաև ատեստավորման արդյունքների և կա​յաց​ված գրա​վոր եզրա​կա​ցության բողոքարկման հետ կաված հարցերը:
Նախագծի ընդունումից հետո առաջացող ծախսերը ֆինանսավորվելու են ՀՀ պետական բյու​ջեի միջոցներով: Միաժամանակ, հաշվի առնելով, որ ատեստավորման արդյունքներով հաշ​վարկ​վող հավելավճարի չափը սահմանվելու է Կառավարության որոշմամբ, կանխատեսվող բյու​ջե​տա​յին ծախսերին հնարավոր է անդրադառնալ նշված որոշման նախագծի շրջանակներում:
Ակնկալվող արդյունքը
Նախագծի ընդունման արդյունքում կկանոնակարգվեն Ազգային անվտան​​​գու​թյան ծա​ռա​յության ծառայողներին հա​​վե​լավճար հաշվարկելու նպատակով անցկացվելիք ատեստա​վոր​ման կազմակերպման և անցկացման հետ կապված հարցերը: 
Կապը ռազմավարական փաստաթղթերի հետ. Հայաստանի վերափոխման ռազմա​վա​րու​թյուն 2050, Կառավարության 2021-2026թթ. ծրագիր, ոլորտային և/կամ այլ ռազմա​վա​րու​թյուն​ներ

Նախագծի ընդունումը բխում է Ազգային ժողովի 2021 թվականի օգոստոսի 26-ի N ԱԺՈ-002-Ն որոշմամբ հաստատված Հայաստանի Հանրապետության կառավարության (2021-2026թթ.) ծրագ​րի 1-ին գլխի Ազգային անվտանգության մարմինների կայուն համակարգը պար​​բե​րու​թյու​նից, համաձայն որի ՀՀ ներքին և արտաքին անվտանգության, կայունության, հա​սարակության բնա​​կա​նոն գործունեության կարևորագույն նախապայմաններից է նաև համ​ապա​տաս​խան որակ​յալ կադրերով համալրվող և հասարակության վստահությունը վայելող ազգային անվտան​գության մար​մինների առկայությունը: Հետախուզության, հակա​հետա​խու​զու​թյան և ահաբեկչության դեմ պայ​​քարի ուղղություններով տեսանելի և գոհացուցիչ արդյունք​նե​րի հաս​նե​լու համար գերակա խնդիր է ազգային անվտան​գու​թյան մարմինները տեխ​նի​կապես վե​րա​զի​նե​լը, որակյալ նոր կադ​րե​​րով, անհրաժեշտ մաս​նա​գետ​ներով համալրելը: Ազ​գա​յին անվտան​գու​թյան մարմինների համար կադ​​րերի պատրաստման, վե​րա​պատրաստման և որակավորման բարձ​րացման գործընթացի շա​րու​​նակական կատա​րե​լա​գոր​ծումն այդ մար​մին​ների զարգացման և մասնագիտական կարողու​թյուն​ների խորացման առանց​քա​յին գոր​ծոն​ներից է:

Ազգային անվտանգության ծառայություն
